
Teitur Joensen, sum í 
nógv ár hevur verið ein av 
ímyndunum á vøllinum hjá 
KÍF, harmaðist um nógvu 
teknisku villurnar hjá koll­
firðingum.

– Eg haldi, at vit serliga 
í fyrra hálvleiki gera alt 
ov nógvir tekniskar feilir í 
okkara álopsspæli, og hetta 
ger, at vit koma rættiliga 
illa inn í dystin. Vit koma at 
renna aftaná, og tað gevur 
teimum eina trúgv uppá, at 

tað ber til at koppa okkum. 
Ein trupulleiki hjá okkum 
er eisini, at vit als ikki fáa 
okkara vanliga tempo inn í 
spælið. Tað er kanska í ein 
mun teirra fortjenasta, tí 
teir verja væl, og teir duga 
eisini væl at trekkja ferðina 
úr spælinum, tá teir eru í 
álopi, segði Teitur.

Hann heldur, at teir 
kunnu betri enn teir vístu 
henda finaludagin.

– Men hinvegin veit 

eg, at vit kunnu spæla við 
hægri leikferð enn handa 
dagin, og høvdu vit megn­
að tað, so høvdu vit sjálv­
andi havt lættari við at 
komið til møguleikar, men 
tað megnaðu vit so ikki á 
degnum, segði Teitur.

KÍF skeyt einans 20 
mál henda dagin, og tað 
var rættiliga týðiligt, at 
teir høvdu trupulleikar 
við at koma ígjøgnum 
6-0-kyndlaverjuna.

– Trupulleikin hjá okk­
um móti 6-0 verjuni er, at 
vit mangla skjótari spæl og 
fleiri flytingar í álopsspæl­
inum. Vit vistu av, at verjan 
hjá teimum var góð, og fyri 
at lata eina sovorðna verju 
upp, mugu vit fáa teir út at 
flyta seg, og tað megna vit 
ikki í nóg stóran mun, segði 
Teitur Joensen at enda.

– Vit vita, at vit eru besta 
liðið beint nú, segði Julian 
avgjørdur eftir steypasig­
urin ímóti oddaliðnum í 
landskappingini, KÍF.

– Liðið er stabiliserað 
væl síðani síðst í desembur 
og vit hava faktiskt ikki 
tapt í rættiliga langa tíð. 
Einasti trupulleikin kann 
blíva at vit eru eitt vet 
aftanfyri hini oddaliðini. 
Vit fara ikki eftir at røkka 
FM-finaluni, vit ætla okk­
um at vinna hana, segði 
Julian víðari.

Hann var serliga fegin 
um góða verjuspælið í 
steypafinaluni.

– Verjan hjá okkum ger 
útslagið allan dystin. Teir 
hava stórar trupulleikar 
við okkara 6-0-verju allan 
dystin. Tað hjálpir so eisini 

at vit hava kaldar leikarar, 
sum taka ábyrgd ímóti 
endanum og faktiskt vinna 
okkum dystin. Eg vil eisini 
siga, at teirra seinasta álop 
var øgiliga órutinerað tá 
ið hugsað verður um at 
teir vóru í yvirtali, segði 
Julian.

Julian er sum kunnugt 

eisini venjari hjá besta 
kvinnuliðnum hjá Neist­
anum, og avtalan var, at 
hann bara skuldi hjálpa 
Kyndli fram til steypa­
kappingin var av. 

– Men nú fáa vit at 
síggja, segði Julian at 
enda.

Vit eru besta liðið

Ov nógvir tekniskir feilir

Julian Johansen:

Teitur Joensen:
um og at halda fast við tepru 
leiðsluna, hóast KÍF í løtum 
kom upp á javnt og megnaði 
at arga, men ongantíð veru­
liga hótta.

Tað gekk ikki leingi 
áðrenn KÍF royndi at blanda 
kortini hjá sær. Málverjin, 
Emil Dam, var longu komin á 
vøllin, meðan venjaratoymið 
sendi Magnus Müller á vøllin 
at mansverja Finn Hansson, 
sum hevði gjørt stórar 
skreytir av sær.

Liðini vóru at kalla púra 
jøvn allan vegin, men stutt 
eftir hesa taktisku telvingina 
frá Jakobi Jónssyni, kom KÍF 
á odda á fyrsta sinni: 18-19 til 
KÍF.

Teir í Kyndli tóktust 
eitt sindur órógvaðir av at 
Finnur Hansson var tikin 
burturúr spælinum og teir 
gjørdu nógv teknisk mistøk 
hesa løtuna.

Joke'arar slóu til
Kyndil hevur ein ógvuliga 

breiðan hóp, og teir nýttu 
eisini høvið at royna ymisk­
ar samansetingar serliga 
í seinna hálvleiki. Eitt nú 
veteranarnir Hans Áki 
Dal-Christiansen og Josef 
Abrahamsen vórðu settir á 
vøllin, har serliga tann fyrri 
nevndi gjørdi um seg og 
skeyt nøkur sera avgerandi 
mál frá egnari hond.

Dysturin var hart spældur 
og javnan fekk onkur eitt slag 
ella eina fleingju. Andrias 
Nielsen var við síni ómeta­
ligu kropsligu styrki aloftast 
partur av teimum smáu bar­
døgunum í einum góðum 
verjudysti.

Koppaði til Kyndil
Ímóti dystarenda var gongd­
in framvegis jøvn, men var 
tað eisini framvegis Kyndil, ið 
hevði lítla munin og bróður­
partin av tíðini var á odda 
við einum máli.

Tá ið tveir minuttir vóru 
eftir gjørdi Hans Áki Dal-

Christiansen tað til 21-20 
til Kyndil, og tá ið Hörður 
Fannar Sigþórsson í næsta 
KÍF-álopi fekk útvísing, 
skuldi ligið væl fyri hjá KÍF 
at javna. Men heldur enn 
at gangnnýta møguleikan, 
so gjørdist ein villa hjá 
Magnusi Müller, sum annars 
hevði spælt framúrskarandi 
við góðum langskotsmál­
um løtuna áðrenn, sera 
kostnaðarmikil hjá KÍF.

Kyndil hevði umleið ein 
hálvan minutt at fara í álop 
við, og dugdu teir væl at nøla, 
taka time-out og at enda seta 
Finn Hansson upp at skjóta 
avgerandi málið, soleiðis at 
Kyndil vann finaluna 22-20.

Eftir dystin dystin gekk 
alt upp í eina hægri eind 
hjá øllum kyndlafólki, sum 
tustu inn á vøllin at feiðra 
tað saman við leikarum og 
hópinum. Hetta var full­
komna vikuskiftið hjá 
Kyndli, sum við hesum sigr­
inum tryggjaði sær gullið 
hjá monnum eins væl og hjá 
kvinnum.

Hetta er fyrstu ferð síð­
ani 2008, at Kyndil vinnur 
steypakappingina.

Eftir dystin vórðu bestu 
leikararnir heiðraðir við 
steypi. Nicklas Selvig, sum 
skeyt seks mál fyri KÍF, har 
av nøkur vóru sera vøkur, 
gjørdist dagsins leikari hjá 
KÍF. Hjá steypavinnarunum 
gjørdist David Edvardsen 
dagsins maður.

Finnur Hansson hevjar steypið upp um høvd

